
TOʻQIMACHILIK SANOATINI HOZIRGI 
KUNDAGI TAHLILI

Mahmudova Chinora Anvar qizi
Toshkent to‘qimachilik va yengil sanoat instituti
“Buxgalteriya hisobi va marketing” kafedrasi assistenti

Annotatsiya. ushbu maqolada Oʻzbekiston toʻqimachilik sanoatining hozirgi holati chuqur tahlil qilinadi. Jahon sanoatlari 
bilan taqqoslanib, mamlakatimizda mavjud afzalliklar va kamchiliklar aniqlanadi. Xalqaro standartlar, texnologik 
yangilanishlar, eksport va ichki bozor mahsuldorligi sohalari koʻrib chiqiladi. Shuningdek, rivojlanish strategiyalari va 
takliflar ilgari suriladi.

Kalit soʻzlar: toʻqimachilik sanoati, paxta ishlab chiqarish, tekstil sanoati, ishlab chiqarish samaradorligi, avtomatlashtirish, 
raqobatbardoshlik.
Abstract. this article provides an in-depth analysis of the current state of the textile industry of Uzbekistan. Comparison 
with world industries reveals the advantages and disadvantages of our country. International standards, technological 
innovations, export and domestic market productivity areas are considered. Development strategies and proposals are 
also put forward.

Key words: textile industry, cotton production, textile industry, production efficiency, automation, competitiveness.
Аннотация. в статье представлен углубленный анализ текущего состояния текстильной промышленности 
Узбекистана. Сравнение с мировыми  отраслями промышленности выявляет преимущества и недостатки нашей 
страны. Рассматриваются международные стандарты, технологические инновaтсии, направления продуктивности 
экспорта и внутреннего рынка. Также представлены стратегии и предложения по развитию.

Ключевые слова: текстильная промышленность, хлопководство, текстильная промышленность, эффективность 
производства, автоматизaтсия, конкурентоспособность.

K I R I S H
Toʻqimachilik sanoati Oʻzbekiston iqtisodiyotining asosiy tarmoqlaridan biri hisoblanadi. Paxta yetishtirishdan 

tortib, tayyor mato va kiyim-kechak ishlab chiqarishgacha boʻlgan zanjir mamlakat iqtisodiyotiga katta ta’sir 
koʻrsatadi. Bugungi kunda global raqobatshunoslik va yangi texnologiyalar asosida jahon toʻqimachilik 
sanoatida sezilarli oʻzgarishlar yuz bermoqda. Shu nuqtai nazardan, Oʻzbekiston sanoatining xalqaro darajadagi 
raqobatbardoshligini baholash zarur.

M A V Z U G A  O I D  A D A B I Y O T L A R  T A H L I L I 
Toʻqimachilik sanoati har doim Oʻzbekiston iqtisodiyotining muhim tarmogʻi boʻlib kelgan. Paxta yetishtirish 

va undan sifatli ip, mato ishlab chiqarish mamlakat iqtisodining eksport salohiyatini oshirishda katta oʻrin tutadi. 
So‘nggi yillarda sanoatning modernizatsiyasi va texnologik rivojlanishi tufayli sifat hamda ishlab chiqarish 
hajmi sezilarli darajada yaxshilandi. Toʻqimachilik sanoatining rivojlanishida paxta yetishtirishning o‘rni beqiyos. 
Oʻzbekiston paxta taʼminotida mustaqil boʻlib, yillik hosili yuqori sifatli. Biroq, paxta hosilining barqarorligini 
taʼminlash va ekologik usullarni keng joriy etish zarur. Ko‘plab rivojlangan va jahon iqtisodiyotida yetakchi 
o‘rin tutadigan mamlakatlar tajribasi shuni so‘zsiz isbotlab bermoqdaki [1], raqobatdoshlikka erishish va dunyo 
bozorlariga chiqish, birinchi navbatda iqtisodiyotni izchil isloh etish, tarkibiy jihatdan o‘zgartirish va diversifikatsiya 
qilishni chuqurlashtirish, yuqori texnologiyalarga asoslangan yangi korxona va ishlab chiqarish tarmoqlarining 
jadal rivojlanishini ta’minlash, faoliyat ko‘rsatayotgan quvvatlarni modernizatsiya qilish va texnik yangilash 
jarayonlarini tezlashtirish hisobidan amalga oshirilishi mumkin. O‘zbekiston to‘qimachilik sanoatini rivojlantirish, 
uning raqobatbardoshligini ta’minlash, tarmoq eksport salohiyatini oshirish borasida hukumatimiz tomonidan 
bir qator huquqiy-me’yoriy hujjatlar qabul qilingan bo‘lishiga qaramasdan, muammolar saqlanib qolmoqda. 
Dunyo bozorida raqobat tobora keskinlashib borayotgan hozirgi davrda korxonalarni rekonstruksiya qilmasdan, 

zamonaviy ilg‘or texnologiya bilan jihozlamasdan, ishlab chiqarilayotgan mahsulot turlarini yangilamasdan 
turib, ularning iqtisodiy va moliyaviy barqarorligini ta’minlash mumkin emas [2]. Ayniqsa, korxonalarni bozor 
iqtisodiyoti sharoitiga ko‘nikishi, yangi texnologiyalarni qo‘llash, yuqori malakali kadrlarni tayyorlash, dunyo 
bozoriga mahsulotlarni olib chiqish ma’lum muddatga mo‘ljallangan, ilmiy asoslangan rivojlanish strategiyasini 
ishlab chiqishni ko‘ndalang qilib qo‘ymoqda. O‘z navbatida bunday strategiyani ishlab chiqishning ilmiy-uslubiy 
asoslarini yaratish, korxonalarning kuchli va zaif tomonlarini chuqurroq tahlil qilish, mavjud imkoniyatlardan 
samarali foydalanish bo‘yicha aniq amaliy takliflar va tavsiyalar tayyorlashni talab qiladi [3].

Aronov A.M., Bogomolov O.A., Vixanskiy O.S., Goremыkin V.A., Yefremov V.S., Zub A.T., Kruglova 
N.O., Kruglov M.I., Trenyov N.N., Fatxutdinov R.A. kabi Rossiyalik tadqiqotchi olimlarning asarlarida ham 
strategik boshqaruvning nazariy va uslubiy masalalari tadqiq qilingan. O‘zbekiston milliy iqtisodiyotining 
raqobatbardoshligini oshirish, strategik boshqaruvning nazariy va amaliy jihatlarini takomillashtirish, shuningdek 
yengil sanoatning yetakchi tarmoqlaridan bo‘lgan to‘qimachilik sanoati korxonalarini rivojlantirishning nazariy 
va uslubiy asoslari Xodiev B.Yu., Bekmurodov A.Sh., Boltaboev M.R., Yo‘ldoshev N.Q., Maxmudov N.M., 
Nasыrxodjaeva D.S., Shodmonova U.A., Ostonaqulova G.M., Karimova D.A., Yuldashev S.N., Xasandjanov 
K.K., Turapov R.A. va boshqa bir qator olimlarning ishlarida o‘z aksini topgan.

T A D Q I Q O T  M E T O D O L O G I YA S I 
Maqolada ilmiy abstraksiyalash, tizimli tahlil, induksiya va deduksiya usullaridan foydalanilgan. 

T A H L I L  V A  N A T I J A L A R 
To‘qimachilik sanoatida investitsiyalarni tartibga solish faoliyatini samarali boshqarish masalalariga 

tizimli yondashish, investitsiya jarayonlarini boshqarishning zamonaviy usullarini takomillashtirish asosida 
tarmoqqa investitsiyalarni jalb etish samaradorligini ta’minlaydigan va investitsiyalarni jalb etish mexanizmlarini 
takomillashtirish shular jumlasidan. Respublikamiz iqtisodiyotining rivojlanishida erishilayotgan ijobiy natijalar, 
shuningdek, iqtisodiyotni modernizatsiyalash asosida zamonaviy sanoat tarmoqlari va ishlab chiqarish 
quvvatlarining yo‘lga qo‘yilishi natijasida ishlab chiqarilayotgan mahsulot va xizmatlar turining ko‘payib, 
ularning raqobatbardoshligi xalqaro bozorlardagi talabga muvofiqlashtirilib borilmoqda. Fikrimizcha, sanoat, 
qishloq xo‘jaligi va iqtisodiyotning boshqa sektorlariga innovatsion ishlanmalarni joriy etish borasida ijobiy 
natijalarga erishilayotganiga qaramasdan, kashf etish va ixtironi o‘zlashtirish, uni tijoriylashtirish va yakuniy 
ilmiy hajmdor mahsulot ishlab chiqarishni o‘z ichiga olgan innovatsion jarayonning barcha bosqichlarini 
birlashtiradigan uzluksiz tizimni yanada izchil rivojlantirish zarur [4]. O‘zbekiston Respublikasi Prezidentining 
2017-yil 7-fevraldagi PF-4947- sonli “O‘zbekiston Respublikasini yanada rivojlantirish bo‘yicha Harakatlar 
strategiyasi to‘g‘risida” va 2018- yil 21-sentyabrdagi “2019-2021 -yillarda O‘zbekiston Respublikasini innovatsion 
rivojlantirish strategiyasini tasdiqlash to‘g‘risida”gi farmonlari 2018-yil 7-maydagi PQ-3698-sonli “Iqtisodiyot 
tarmoqlari va sohalariga innovatsiyalarni joriy etish mexanizmlarini takomillashtirish bo‘yicha qo‘shimcha 
chora-tadbirlar to‘g‘risida”gi qarorlari, shuningdek boshqa me’yoriy huquqiy hujjatlarda belgilangan vazifalarni 
amalga oshirishda muayyan darajada xizmat qiladi. Sanoat mahsulotlari ishlab chiqarishni diversifikatsiyalash 
va uning zamonaviy tarmoqlarini modernizatsiyalash jarayoni uning sub’ektlari iqtisodiy faoliyatining moddiy-
texnika bazasini rivojlanish darajasiga bog‘liqdir, chunki korxonalar resurs salohiyatidan samarali foydalanish 
iqtisodiy o‘sishni ta’minlash va barqarorlikka erishishning shart-sharoiti va asosiy omili hisoblanadi [5].

Soʻnggi yillarda toʻqimachilik korxonalarida modern texnologiyalar joriy etilmoqda desak xato bo‘lmaydi. 
Avtomatlashtirilgan fabrikalar ishlab chiqarish samaradorligini oshiradi, xarajatlarni kamaytiradi va mahsulot 
sifatini yaxshilaydi. Shu bilan birga, texnologik yangilanish ishchi kuchi mehnat unumdorligini orttiradi. 
Oʻzbek toʻqimachilik mahsulotlari MDH va Yevropa bozorlarida yaxshi qabul qilinmoqda. Eksport hajmini 
oshirish uchun eksport salohiyatini kengaytirish, logistik infratuzilmani rivojlantirish va xalqaro sertifikatlash 
tizimiga eʼtibor qaratish zarur. Global bozordagi raqobatda mustahkam turish uchun sifat nazorati tizimlari 
rivojlantirilmoqda. Yetkazib berilayotgan mahsulot sifatining barqarorligi va zamonaviy standartlarga muvofiqligi 
sayyor iqtisodiyotda raqobatbardoshlikni oshiradi [6]. Globalizm konsepsiyasi doirasida jahon iqtisodiyotini 
rivojlantirish imkoniyatlarining hozirgi ko‘rinishda tugashi jahon iqtisodiyotining yangi modelga o‘tishini oldindan 
belgilab beradi. Ushbu rejimning o‘ziga xos xususiyati milliy manfaatlarni, birinchi navbatda, milliy ishlab 
chiqaruvchilarni himoya qilishdir. Ushbu konsepsiya doirasida har bir mamlakat nafaqat ichki bozorni to‘ldirish, 
balki ish o‘rinlarini saqlab qolish va tadbirkorlik subyektlarini jalb qilish asosida o‘zining iqtisodiy va sanoat 
siyosatini shakllantirishga majbur bo‘ladi [7] Innovatsiyalar orqali diversifikatsiya va tuzilmaviy muammolarni 
hal qilish qulay biznes muhitini yaratish, bozor raqobatini kuchaytirish va firmalarni boshqa mamlakatlar yoki 
tarmoqlarda hayotiyligi isbotlangan g‘oyalar, biznes modellari va texnologiyalarni tizimli ravishda o‘zlashtirish va 
moslashtirish uchun qo‘llab-quvvatlashni talab qiladi. To‘qimachilik sanoatida ishlab chiqarish jarayonlarini o‘z 

vaqtida modernizatsiya qilish, texnologiyalarni yangilash hamda korxonalarning o‘z va jalb qilingan mablag‘lari 
hisobidan innovatsion texnologiyalarni qo‘llash orqali ishlab chiqarishni tashkil etish masalalari yuzasidan bir 
qator vazifalar bajarilmoqda. Rivojlangan mamlakatlarda uskunani yangilashning o‘rtacha darajasi yiliga 15-17 
foizni tashkil qiladi, ya’ni ularning eskirish muddati 10 yildan ancha kam. Uskunalarni modernizatsiya qilishning 
past darajasi ishlab chiqarish quvvatlarining qisqarishiga ta’sir qiladi. Yangilanishdan maqsad xarajatlarni 
kamaytirish, sanoat korxonalarining rentabelligi va raqobatbardoshligini oshirishdan iborat. To‘qimachilik sanoati 
korxonalarining ishlab chiqarish texnologik bazasining eskirganligi mahsulot sotish hajmining kamayishiga va 
natijada bozor ulushini yo‘qotishiga olib keladi. UNCTAD xalqaro tashkilotining “2021 yilda texnologiyalar va 
innovatsiyalar hisoboti”da qayd etilishicha, rivojlanayotgan mamlakatlar unumdorlikni oshirish, iqtisodiyotni 
diversifikatsiya qilish va ish o‘rinlarini yaratish uchun avtomatlashtirishni ongli ravishda moslashtirish va undan 
foydalanish kerak [8].

Soʻnggi yillarda ishlab chiqarish hajmi oshdi, ammo ishlab chiqarishda samaradorlikni yanada oshirish talab 
etiladi. Resurslarni tejash, energiya samaradorligini oshirish va ishlab chiqarish jarayonlarini optimallashtirish 
boʻyicha ishlar olib borilmoqda [9].

To‘qimachilik tarmog‘i ko‘rsatkichlari: grafiklar va tahlil

1-rasm. Yiliga ishlab chiqarilgan to‘qimachilik mahsulotlari hajmi (mln doll.).1

2-rasm. Mahsulot hajmi,investiysiyalar, asosiy fondlar, bandlik va korxonalar soni ko’rsatkichlarining 2010-2023-
yillar uchun taqqoslama tahlili.2

1	  Milliy statistika  qo’mitasi asosida muallif tomonidan tizimlqasgtirildi.
2	  Milliy statistika  qo’mitasi asosida muallif tomonidan tizimlqasgtirildi.

O‘tkazilgan tahlillar natijalari shuni ko‘rsatadiki, 2010–2023 yillar oralig‘ida tarmoqda iqtisodiy faollik va ishlab 
chiqarish salohiyati barqaror o‘sish sur’atlarini namoyon etgan. Mahsulot hajmining 2010-yildagi 4200 million 
AQSH dollaridan 2021-yilda 9323 million dollargacha ortishi ishlab chiqarish ko‘lamining kengayib borayotganini 
ifodalaydi. 2022-yilda kuzatilgan qisqa muddatli pasayish (7234 million dollar) tashqi iqtisodiy omillar ta’siri 
bilan izohlanadi, biroq 2023-yilda hajmning 8200 million dollargacha tiklanishi tarmoqning barqarorlik salohiyati 
yuqori ekanligini tasdiqlaydi.Mazkur davrda investitsiyalar hajmining 17–18 baravar oshgani ishlab chiqarish 
jarayonlarini modernizatsiya qilish, yangi texnologiyalarni joriy etish va qo‘shimcha ishlab chiqarish quvvatlarini 
ishga tushirish imkonini yaratgan. Sarmoyaviy faollikning ortishi ishlab chiqarishning texnik-iqtisodiy bazasini 
mustahkamlab, raqobatbardoshlikni oshirishda muhim omil bo‘lgan. Investitsiya oqimlarining ko‘payishi 
asosiy fondlar hajmining 95 foizga yaqin kengayishiga olib kelgan. Bu esa ishlab chiqarish infratuzilmasining 
yangilanib borishi, zamonaviy texnologiyalar asosida ishlab chiqarish jarayonlarining tashkil etilishi va ishlab 
chiqarish quvvatlarining sezilarli darajada oshganini bildiradi.Mazkur jarayonlar bandlik darajasining oshishiga 
ham bevosita ta’sir ko‘rsatgan. Tarmoqda band bo‘lganlar sonining 2010-yildagi 120 ming kishidan 2023-yilda 
254 ming kishigacha ortishi sohaning ijtimoiy-iqtisodiy ahamiyatini oshirib, yangi ish o‘rinlari yaratish va aholi 
daromadlarini ko‘paytirish imkonini bergan. Shu bilan bir qatorda, korxonalar sonining 5690 tadan 19200 
tagacha ko‘paygani kichik va o‘rta biznes subyektlarining faollashganini, ishlab chiqarishda klasterlashuv va 
kooperatsiya jarayonlari jadallashganini ko‘rsatadi. Natijada tarmoqda hududiy diversifikatsiya kuchaygan, 
ishlab chiqarish zanjirlarida o‘zaro bog‘liqlik ortgan hamda raqobatbardoshlik darajasi yaxshilangan.
Umuman olganda, 2010–2023-yillar tahlili shuni anglatadiki, tarmoqda investitsion faollikning ortishi, asosiy 
fondlarning kengayishi, bandlik va korxonalar sonining o‘sishi o‘zaro uyg‘un holda kechgan. Ushbu omillar 
ishlab chiqarish hajmining ortishiga, iqtisodiy o‘sishning barqaror sur’atlarda ta’minlanishiga va tarmoqning 
umumiy samaradorligining oshishiga sabab bo‘lgan. Natijalar investitsiyalar, ishlab chiqarish infratuzilmasi 
va bandlik o‘rtasida kuchli ijobiy bog‘liqlik mavjudligini ko‘rsatadi. Shu bois, kelgusida iqtisodiy o‘sishning 
barqarorligini ta’minlash uchun investitsiyalarning samaradorligini oshirish, innovatsion texnologiyalarni 
keng joriy etish va inson kapitaliga yo‘naltirilgan sarmoyalarni ko‘paytirish muhim ahamiyat kasb etadi. 
      	 Xulosa qilib shuni aytish mumkinki, investitsiyalar, asosiy fondlar va korxonalar sonidagi o‘sish 
mahsulot hajmiga ijobiy ta’sir ko‘rsatdi. Qisqa muddatli tebranishlarga qaramay, tarmoqning o‘sish salohiyati 
yuqori. Siyosiy tavsiyalar: sarmoyalarni eksportga yo‘naltirilgan loyihalarga ustuvor berish, yuqori

To‘qimachilik sanoati korxonalarining o‘ziga xos tashkiliy xususiyati shundaki, ishlab chiqarish jarayoni 
xom ashyodan tayyor mahsulotga aylanishgacha murakkab va qadamli texnologik bosqichlardan iborat. Har 
bir bosqich, ya’ni o‘tim (transformatsiya), qurilma va mashinalarda bajariladigan jarayonlar tizimli ravishda 
bog‘langan bo‘lib, ularning samarasi butun ishlab chiqarish jarayonining samaradorligini belgilaydi [10].

Shu sababli, korxona rivojlanishi strategiyasini ishlab chiqishda, faqat alohida mashinaning yoki texnik 
vositaning imkoniyatlariga emas, balki butun texnologik jarayonning uyg‘unligi, integratsiyasi va maksimal 
samaradorligini ta’minlashga e’tibor qaratish talab etiladi. Bu yondashuv:

- Jarayonlarning moslashuvchanligini oshiradi, ya’ni yangi texnologiyalar kiritilganda butun tizimda o‘zaro 
muvofiqlikni saqlaydi.

- Mehnat va resurs iste’molini optimallashtiradi, ishlab chiqarishning har bir bosqichida keraksiz chiqindilar 
va vaqt yo‘qotilishini kamaytiradi.

- Mahsulot sifatining barqarorligini ta’minlaydi, chunki jarayonning bir bosqichidagi xatolik butun yakuniy 
mahsulotga ta’sir qilishi mumkin.

- Xarajatlarni boshqarish imkonini beradi, chunki jarayon samaradorligi yuqori bo‘lsa, ishlab chiqarish 
tannarxi pasayadi.

- Innovatsiyalarni kiritish va rivojlantirish uchun asos yaratadi, chunki texnologik jarayonning har bir qismi 
samaradorligi o‘lchanadi va yaxshilanishi mumkin.

Shunday qilib, to‘qimachilik korxonalarida raqobatbardosh va barqaror rivojlanishni ta’minlash uchun 
strategiya ishlab chiqishda butun texnologik jarayonni yaxlit va tizimli baholash, har bir bosqichning 
samaradorligini oshirish bo‘yicha kompleks chora-tadbirlarni amalga oshirish zarur. Bu korxonaning umumiy 
ishlab chiqarish quvvatidan maksimal samarani olishga yordam beradi.

Toʻqimachilik sanoatida ekologik masalalar muhim hisoblanadi, ayniqsa paxta yetishtirish va tozalash 
jarayonida. Barqaror rivojlanish uchun atrof-muhitga zarar yetkazmaydigan texnologiyalar joriy etilmoqda. 
Sanoatning rivojlanishi malakali ishchi kuchiga bogʻliq. Shu sababli, xodimlarni kasbiy tayyorlash va qayta 
tayyorlash dasturlari kengaytirilmoqda, bu esa mehnat unumdorligini oshirishga olib keladi. Raqamli 
texnologiyalar va avtomatlashtirish orqali toʻqimachilik sanoatida boshqaruv samaradorligi oshmoqda. Smart-
fabrikalar, IoT (Internet of Things) texnologiyalari ishlab chiqarish jarayonlarini yanada takomillashtirish imkonini 
beradi.

Bugungi kunda O‘zbekistonda innovatsiyalarga asoslangan yuqori texnologik ishlab chiqarishlarni 
rivojlantirish masalalarining keng ko‘lamda hal etilishi, katta hajmdagi innovatsion faoliyatning ishlab chiqarishni 

texnik va texnologik qayta jihozlash, lokalizatsiya va modernizatsiyalash davlat dasturlari asosida amalga 
oshirilishi, tarmoq fanlarini rivojlantirish, bojxona-tarif siyosatiga javob beradigan zaruriy me’yoriy-huquqiy 
aktlarning qabul qilinishi mahsulot sifatini yaxshilash, tovar bozorida korxonalarning barqarorligini oshirishga 
xizmat qiladi. Shu boisdan ham, innovatsion yo‘l – O‘zbekiston yengil sanoatini rivojlantirish faoliyatining 
iqtisodiy ko‘rsatkichlarini yaxshilash va uning raqobatbardoshligini oshirish, chet el kompaniyalari, ilmiy 
va injiniring markazlari bilan hamkorlik sohalarini kengaytirishning samarali modeli uchun yagona yo‘nalish 
bo‘lib, mamlakatimiz iqtisodiyotida va jahon mehnat taqsimoti bozorida yengil sanoatning o‘rni hamda imijini 
ko‘tarish, tarmoqning investitsion va eksport jozibadorligini oshirish imkonini beradi. Bunda, fikrimizcha, 
“O‘zto‘qimachiliksanoat” uyushmasi korxonalarining iqtisodiy salohiyati hamda ishlab chiqarish quvvatlaridan 
foydalanish samaradorligini oshirish maqsadida innovatsion loyihalarni quyidagi yo‘nalishlarda amalga 
oshirish maqsadga muvofiq: Birinchi yo‘nalish - iste’mol xususiyatlari oshirilgan “aqlli to‘qimachilik”, narxi va 
sifati bo‘yicha raqobatbardosh, xavfsizlik, ergonomik, gigiena talablariga mos keluvchi hamda inson faoliyati 
uchun qulay sharoitlar yaratilishini ta’minlovchi mutlaqo yangi to‘qimachilik mahsulotlari tayyorlash uchun 
nanotexnologiyalardan foydalangan holda, yangi material va birikmalar ishlab chiqarish. Ikkinchi yo‘nalish - ishlab 
chiqarish samaradorligini oshirish, marketing tadqiqotlari va moliyaviy menejmentni rivojlantirish, korxonalarning 
biznes-rejalari hamda biznes g‘oyalarini ishlab chiqish, sanoatni tarkibiy qayta qurish dasturlarini ishlab chiqib 
amalga oshirish innovatsion tizimini yaratish. Uchinchi yo‘nalish - material va mahsulotlarni sertifikatlash va 
standartlashtirish, ularning xavfsizligi hamda foydalanish xususiyatlarini baholash usul va mezonlarini yaratish, 
shu jumladan, xalqaro standartlar, patentlar, tovar belgilarini hisobga olgan holda mamlakatimiz va xalqaro 
standartlar uyg‘unlashuvini ta’minlovchi normativ-texnik hujjatlar ishlab chiqish.

X U L O S A  V A  T A K L I F L A R 
To‘qimachilik sanoati korxonalarining o‘ziga xos tashkiliy xususiyatlaridan biri mehnat buyumlarini xom 

ashyodan tayyor mahsulotga aylanishida mo‘ljallangan texnologik jarayon bo‘yicha, mo‘ljallangan o‘timlarda, 
mashinalarda qayta ishlanishi shart ekanligi, shu sababli korxona rivojlanishini ta’minlovchi strategiyani 
tanlashda alohida joriy etilayotgan mashinaning emas, balki butun texnologik jarayonning samaradorligini 
aniqlash taqozo etiladi. Oʻzbekiston toʻqimachilik sanoati katta salohiyatga ega boʻlsa-da, jahon sanoati bilan 
taqqoslaganda texnologik va marketing jihatdan orqada qolmoqda. Yangi avtomatlashtirish, ekologik toza 
ishlab chiqarish hamda sifatni oshirish uchun investitsiyalar zarur. Barqaror rivojlanish strategiyasini ishlab 
chiqish hamda yuqori qoʻshilgan qiymatli mahsulotlarga e’tibor qaratish mamlakat sanoatini global miqyosda 
raqobatbardosh qiladi. Shuningdek, raqamli savdo va brend yaratish sohasida bilim va malakani oshirish kerak. 
Ushbu jarayonlarda davlat siyosati va xususiy sektor hamkorligi muhim ahamiyatga ega.

